
       ХХІ ғасырда білім алушылардың өзін-өзі жүзеге асыра алуы үшін қажетті дағдылар оның бойында қалыптасуы қажет. Әрине, бұл дағдылар барлық білім алушылар  үшін де қажетті. Бірақ білім алушылардың барлығы бірдей аталған дағдыларға қол жеткізе бермейді. Осы тұста «неге?» деген сұрақ туындайды. Себебі, білім алушыларды бірдей оқыту әдістемесімен оқытылса да, бұл дағдыларды игерту қиынға соғады. Сондықтан да ұстаздардың басты міндеттерінің бірі оқушыларға білімді, ақпаратты көп беру емес, берген білім мен ақпаратты өз бетінше тиімді игеруі үшін жеке ерекшеліктері мен қабілеттерін ескеріп, қажеттіліктерін қанағаттандыру. Бұл проблеманы шешуде жоспарлау мен оқыту процесінде педагогикалық тәсілдердің бірі саралап оқытуды қолдану тиімді жолдардың бірі болып табылады. Ол өз бетінше, әр мұғалімнің жетекшілігімен жүргізіледі.
 	Білім алушыларды оқытудың ең жоғары стандарттарын қамтамасыз етуде мұғалімдердің қолданатын оқыту тәсілдерінің маңызы өте зор. Мұғалімдер пайдаланатын әдіс-тәсілдер оқудың тиімділігіне елеулі әсерін тигізеді. Бастауыш сыныпта қазақ тілі мен  әдебиеті пәні бойынша оқу бағдарламаларындағы оқу мақсаттары оқушылардан өздерінің дағдыларды түсіну, қолдану және  ой-пікірлерін білдіріп, оны талдай  білуді талап етіледі.  
Жаңартылған білім мазмұны жағдайында қазақ тілі мен әдебиеті пәнінің оқу бағдарламаларын іске асыруда қолданылатын тәсілдердің бірі – саралап оқыту.
Саралап оқыту дегеніміз не?
· Оқушылардың қандай да бір дағды, қасиеттердің қалыптасуын қамтамасыз ететін оқу үдерісін ұйымдастыру формасы.
· Әртүрлі оқушылар тобы үшін оқу үдерісін қамтамасыз ететін дидактика жүйесінің бөлігі
Саралап оқытуды ұйымдастыру арқылы бала ақыл-ой деңгейімен белсенді әрекет арқасында репродуктивті емес өнімді нәтижеге жетеді. Оқушылардың дербес ерекшеліктерін анықтау үшін оқытушы алдымен, олардың ықылас – жігерін, еске сақтау мен ойлау қабілеттерін, ынтасын, жалпы білім денгейін зерттеуіміз  қажет
Саралау – біріншіден, мұғалімнің белгілі бір іс-әрекетті жүзеге асыруда қолданылатын ресурстардың ішінен ең қажеттісін, маңыздысын, өзектісін, тиімдісін таңдап, саралап алу, екіншіден, жоспарланған шараны жүзеге асыру кезіндегі оқушының әрекетін саралау, сол арқылы күтілетін нәтижеге бағыттау болып табылады.

Саралап оқытудың мақсаты
· Әрбір оқушыны оның қабілеті мен мүмкіндігіне сәйкес оқыту, әртүрлі топтардың ерекшелігіне сай оқытуға бейімдеу
Бұл жерде  «Саралау қай кезде жүзеге асырылады?» деген сұрақты жиі қойылуы  мүмкін. Саралау сабақты жоспарлаудан басталады:
· Сабақтың тақырыбына сәйкес оқу мақсатын оқу бағдарламасындағы ұзақ мерзімді жоспардан дұрыс, нақты таңдау.
· Оқу мақсатының нақты, шынайы, қолжетімді, өлшенген, уақыты шектеулі болуы, яғни, СМАРТ-қа негізделуі керек.
· Ойлау дағдыларының деңгейлерін анықтау: Блум таксономиясына негізделген білу, түсіну, қолдану, талдау, жинақтау, бағалау (бастауыш сыныпта алғашқы үш кезеңі үнемі қолданылады)
· Оқу мақсатына сәйкес бағалау критерийлерін нақты құрастыру.
· Бағалау критерийлеріне сәйкес тапсырмаларды саралап алу. Тапсырмаларды саралауда оқушылардың  қажеттілігі, қабілеті, деңгейлері ескерілуі тиіс.
· Тапсырмаларға сәйкес дескрипторды дұрыс, дәл, нақты құрастыру.
· Сабақ соңындағы оқушының рефлексиясын ұйымдастыру.
· Пәнаралық байланыс, сабақ үдерісінде қолданылатын ақпараттық – коммуникациялық құралдар, ресурстар, қалыптастырушы бағалау жүргізу тәсілдері – барлығы жоспар жасау барысында мұқият сараланып, жан-жақты талдаудан өткізілуі керек.
Саралау тапсырмасын ұйымдастыруды үй тапсырмасын орындаудағы  – маңызды нәрсе. Үй тапсырмасын бергенде оны оңтайландыру критериіне сүйене отырьш, оқушының нақты мүмкіндігін ескерген жөн. Үй тапсырмасы нашар оқушыны жетілдіре түссе, ал қабілетті оқушы ең жоғары деңгейде дамуы тиіс. Мысалы, қабілетті оқушыға күрделі есеп берсек, әлсіз оқушыларға реферат жазу, сызу, тағы басқада ережелерді берген дұрыс. Саралап оқыту әдісін қалданғанда, мұғалім әрбір сынып педконсилиумымен толық әрі жете таныс болуы керек. Бұл ең маңызды басты шарт. Соңда ғана оқушыларды саралап оқытуда сызба бойынша жұмысты ұйымдастыру әрі оны жүйелі жүргізу жақсы нәтиже берері даусыз.
Жаңартылған мазмұн жағдайында оқытуды саралаудың маңыздылығы артуда. Зерттеулерде ішкі және сыртқы саралау түрлері айқындалған.
Ішкі саралау  кезінде оқушылар топқа бөлінбейді, оқу үрдісінде мұғалімдер оқушылардың ерекшеліктерін ескере отырып, педагогикалық қолдау көрсетеді.
Сыртқы саралау кезінде  оқушылар үшін қосымша сабақтар ұйымдастырылып, оқушылар белгілі бір критерийлерге сай бөлінеді. Кең ауқымды дағдылар негіздерін меңгерген білім алушы тұлғасының үйлесімді қалыптасуы мен дамуына қолайлы білім беру кеңістігін жасаудың бірден-бір жолы төменде берілген саралау түрлерін тиімді таңдай алу. Сыныптағы саралау жұмысының жалпы ортақ қабылданған жеті тәсілі бар:
· Тапсырма: мұның құрамына білім деңгейі әртүрлі оқушыларға арналған тапсырмалар кіреді, оқушылардың қажеттіліктеріне қарай (көмек керек пе, әлде күрделі тапсырмалар беру керек пе) түрлі кестелерді немесе жаттығулар мен тапсырмаларды жасау, күрделілігіне қарай алға ілгерілеп отыратын тапсырмалары бар карточкаларды пайдалану.
· Дереккөздер: кейбір оқушылар басқа сыныптастарына қарағанда анағұрлым күрделі дереккөздермен жұмыс істей алады, дереккөздердің ауқымы талқылауға негіз болатын мәтіндерден бастап, анағұрлым қиын сөздерді және күрделі идеяларды түсіндіретін мәтіндерге дейін ауытқып отырады, баспадан шыққан және электронды дереккөздер де пайдалануға болады. 
· Қарқын: кейбір оқушылар басқаларына қарағанда жылдам жұмыс істейді, қосымша тапсырмаларды көп күш жұмсауды талап ететін оқушылар үшін қолдануға болады, негізгі тапсырмаларды түсіндіруде көмек қажет ететін оқушыларға біршама уақыт беріледі.
· Қорытынды:барлық оқушылар бір тапсырманы орындаса да олардың нәтижелері әртүрлі болады, мұғалім тапсырма береді, бірақ жалғыз «дұрыс» жауаптың бағытында жұмыс істеуден гөрі оқушылар өздерінің мықты және әлсіз тұстарына қарай жауап береді, барлық оқушыларға бағытталған нұсқау бере отырып, олардың әрқайсысының өздерінен не күтетіндігін түсінгендеріне көз жеткізу керек.
· Диалог және қолдау көрсету: кейбір оқушыларға тапсырманы орындау барысында жан-жақты әрі нақты көмек қажет болады, мұғалім оқушыларды ойланту үшін және бірқатар жауаптар алу үшін алдын ала дайындалған сұрақтарды қоюына болады. Бұл әдісті қолдану барысында сөзбен қолдау көрсету және ынталандыру да маңызды рөл атқарады.
· Бағалау: оқушылар үнемі бағаланып отырады, осылайша педагогикалық қызмет пен саралаудың басқа да түрлері оқушылардың қажеттіліктеріне қарай үнемі түзетіліп отырылуы мүмкін. Педагогикалық қызмет табыстылықты, жақсартуды, түзетуді қажет ететін салаларды анықтайтын әмбебап үдеріс болуы керек, сонда ғана біз пәнді оқытудан оқушыны оқытуға қарай жылжи аламыз.
· Жіктеу: Оқытудың болжалды міндетіне қарай топ құруда пайдалы көптеген тәсілдер бар:мүдделері ұқасас оқушылар (мысалы, қиындық деңгейі немесе қолдау деңгейі), талаптары әртүрлі оқушылар, джигсо топтары, кәсіби дағдыларына қарай бөлінетін топтар немесе сарапшы топ, гендерлік топ, аралас гендерлік топ, ұйымшыл топ.
Саралау түрлерін тиімді қолдану әр оқушының қажеттілігін ашу мен қолдауға, оқыту процесін жетілдіруге, оқу бағдарламасының қойған мақсат, міндеттеріне жетуге және кең ауқымды дағдыларды игеруіне мүмкіндік береді.
Мұғалімдерге сабақты жоспарлауда дағдыларды дамытуға негізделген саралау тапсырмаларын анықтау, саралау түрлерін алдын-ала жоспарлау мен қолдауды қажет ететін оқушыларға бағыттау үшін әдіс-тәсілдерді қолдану қиындық тудырады. Жоғарыда көрсетілген саралау түрлері осы кездескен қиындықтарды шешуге көмек бола алды.
Қалыптасқан кең ауқымды дағдылар оқушылардың өз білімдерін кез-келген жағдайға қалай бейімдеу керек екенін біліп, болашақта кездесуі мүмкін кез-келген күрделі тапсырмаларды шешуге кепіл бола алады. Ал, бұл дағдыларды дамыту оқу бағдарламаларының жүйелі түрде жүзеге асуына байланысты болмақ.
Қысқа мерзімді сабақ жоспарын жасауда сабақ үдерісі кезіндегі мұғалім мен оқушының әрбір әрекетіне жете мән беру маңызды. Осы  тұста үшінші сыныптың қазақ тілі пәнінде саралау тапсырмаларын қолданған әдістерімді ұсынып отырмын.  Үшінші сыныптың қазақ тілі  пәніндегі  «Өнер» бөліміндегі  «Зат есімнің тәуелденуі» тақырыбы бойынша өткізілген сабақтағы саралау тапсырмалардың бір шамасын ұсынып отырмын.
 Оқу  мақсаты:  3.2.4.1 өз бетінше мәтіннің тақырыбын және мұғалімнің көмегімен негізгі ойды анықтау;
3.4.2.2 тәуелдік жалғауларының қолданысын білу
Оқу мақсатынан нақтыланған сабақ мақсаттары:
Барлық оқушылар : өз бетінше мәтіннің тақырыбын және мұғалімнің көмегімен негізгі ойды анықтай алады;тәуелдік жалғауларының қолданысын біледі
Ойлау дағдыларының деңгейі: білу, түсіну, қолдану.
Бағалау критерийлеріне сәйкес алынған тапсырмалар:
Сабақтың басындағы ширату жаттығуында «Сөзді тап» әдісі бойынша қобдишаға тақырыпқа қатысты жазылған түйінді сөздер салынады. Бір оқушы қобдишадан қиынды қағазды алып, 1 минутта ондағы сөздің өзін атамай, затты көрсетіп, сипаттап түсіндіруі керек. Сөзді тапқан оқушы келесі сөзді алып, түсіндіруді жалғастырады. Сөздер:  кітабым,  құлының, добым, көйлегің, балмұздағың, гүлім,велосипеді, телефоның т.б. Осы сөздер арқылы оқушылар сабақ тақырыбын анықтайды, суреттер арқылы топқа бөлінеді.
Сабақтың басы (оқулықта берілген өлеңді тыңдау):
1-тапсырма. ТА 3.2.4.1 өз бетінше мәтіннің тақырыбын және мұғалімнің көмегімен негізгі ойды анықтау мақсаты бойынша жұмыс жүргізіледі. Сарау тапсырмалары «Ақ тапсырма», «Жасыл тапсырма», «Қызыл тапсырма»  болып алдын ала дайындалады. 
Аудиожазбадан өлең тыңдатылады.
     Өлеңдегі негізгі ойды анықта. Үш нұсқаның қайсысы сай келетінін таңдайды. Өзің тағы қандай нұсқа ұсынар едің?  сұрағы төңірегінде оқушылардың ұсыныстары тыңдалады 
Ақ тапсырмаДосы көпті жау алмайды
 
Үлкендердің ақылын тыңдап, үйренуден жалықпау
 
Еңбек- бәрін жеңбек



Дескриптор:
-негізгі ойды дұрыс таңдайды;
-себебін түсіндіреді;
-өз нұсқаларын да ұсынуға талпынады. ҚБ: «От шашу» әдісімен жүргізіледі

Жасыл тапсырма
       Тірек сөздерді қолданып, өлеңнің негізгі ойы бола білетін сөйлем құрастырыңдар.
Тірек сөздер: үйрен, жалықпа, өнер, бәрін 
Ықтимал жауап: Өнердің бәрін үйренуден жалықпау
Дескриптор:
-негізгі ойды анықтайды,  тірек сөздерді қолданады;
-сөйлем құрайды
ҚБ: «От шашу» әдісімен жүргізіледі

Қызыл тапсырма. 
Өлеңдегі негізгі ойды анықта. Суреттегі балаға назар аударып, нақыл сөз ретінде келтіруге тырыс 
[image: ]                     [image: ]  

  Дескриптор:
-негізгі ойды анықта;
-суретпен байланыстыр
-нақыл сөз ретінде келтір                      
Негізгі ой: Жігітке жеті өнер де аз.    ҚБ: «От шашу» әдісімен жүргізіледі 

2-тапсырма.  3.4.2.2 тәуелдік жалғауларының қолданысын білу
Қарамен берілген сөздерді сөз құрамына талда.  Қосымшаның сөзге  қандай мағына үстеп тұрғанын айтып көр. Өз ойыңды келесі ақпаратпен салыстырып көр  
Ақ тапсырма
Әке – м - ді
ақыл – ы - мен
ана – м - ның 


Қалыптастырушы бағалау:
 «От шашу» әдісі арқылы

Жасыл тапсырма
Берілген сөздерді тәуелдену ерекшелігіне қарай топтап жаз
Домбырам, қылқаламыңыз, домбырасы, добы, домбыраңыз, қылқаламы, добыңыз, добым, қылқаламым
Қызық тапсырма

Пазлдардағы сөздердің сыңарларын дұрыс орналастыр.  
Дауысты дыбыстарына мән бер, айырмашылығын анықта 
 

Жасыл тапсырма

Заттың біреуге меншікті екенін білдіретін жалғауларды тәуелдік жалғаулар деп атайды: өнер – ім, әке – м, әже – ң, ат –ы, ата-сы.   
Тәуелдік жалғаулар үш жақта, жекеше және көпше түрдеайтылады: дос-ым, дос-ың, дос- ыңыз, дос- ы; дос –ымыз, достар –ың, достар –ыңыз, достар –ы.
    
3-тапсырма: Шахмат ойнап көрейік деп аталады.
Дескриптор: 
- сөздерді үш жақта тәуелдей алады;
- сөздерді дұрыс сәйкестендіреді ҚБ: «Басбармақ» әдісімен жүргізіледі
           Бұл ойында әр жұпқа үлестірме етіп алдын ала дайындалған  «шахмат» таратылады. Оқушылар жұптарымен ақылдаса отырып «шахматтағы»  сөздерді І жақты, ІІ жақта, ІІІ жақта «жұлдызша» немесе «дөңгелек» сияқты белгілер арқылы белгілеп шығады.
Cабақ соңында оқушылар «Үш сұрақ» әдісі бойынша рефлексия жасаймын:
1. Бүгінгі сабақта не үйрендіңіз?
2. Сіз үшін не қиын болды?
3. Сізге қандай тапсырма қызықты болды?
Осылайша сабақты жоспарлаудан басталған саралау тәсілі ары қарай сабақ үдерісі кезінде жүргізіледі.Саралау барысында оқушылардың қабілеті, деңгейі анықталады. Тапсырманы орындау барысында оқушы да саралау жасайды.
Сыныптағы саралауды келесі жолдармен басқа да пәндерде жүзеге асыруға болады:
Тапсырманы түрлендіру арқылы:
– Білім деңгейі әр түрлі оқушыларды тапсырмалар мазмұнына сай қолдау (күрделендіру керек пе, әлде қолдау керек пе?)
– Қажеттілікке қарай кесте, жаттығулар дайындау.
         Саралау тәсілдері бойынша нәтиже қандай болмақ? Барлық оқушы тапсырманы орындаса да, олардың нәтижелері әр түрлі болады. Мысалы, «Зат есімнің тіуелденуі» тақырыбы бойынша сабақта саралауды 	«Ақ тапсырмалар» әдісі арқылы берілген тапсырманы орындауда төмен деңгейдегі білім алушылар дайын нұсқалардың ішінен өлеңнің негізгі ойын білдіріп тұрған нұсқаны  таңдайды немесе өз нұсқасын ұсына алды.
 «Жасыл тапсырмалар» әдісін  орта деңгейдегі оқушылар дайын тірек сөздердің көмегі арқылы өлеңде негізгі ойы болатын сөйлемді құрастыра алады
Ал «Қызыл тапсырмалар» бұл қабілеті жоғары оқушылар үшін дайындалған күрделілеу тапсырмалар қатары. Бұл сәтте қабілеті жоғары оқушылардың білім деңгейінен көріністер көруге болады. Сонымен қатар жаңа тақырыпты қаншалықты меігергені байқауға, бағалауға болады
Бағалау: Оқушылар тапсырманы қандай деңгейде орындаса да, үнемі «Жарайсыңдар!», «Отшашу», «Басбармақ» әдісімен, «Балдық жүйе » арқылы да бағаланады. Оқушының қажеттілігіне қарай саралау да, бағалау да өзгертіліп отыруы мүмкін. Педагогикалық үдерісті жақсарту, түзету, табысты арттыруды қолдайтын әмбебап үдеріс болуы керек.
Саралау үдерісінің нәтижесінде барлық оқушыларға бірдей тапсырма беріледі:
· үлгерімінде олқылығы бар  оқушыларға көмек беруге және қабілеті жоғары оқушыға қолдау көрсетуге мүмкіндік туды;
· қабілетті оқушылар білімдерін тереңдете түсуге мүмкіндік алды;
· үлгерімінде олқылығы бар  оқушылар өз білімдерін көрсетуге мүмкіндік алды, сенімі артты;
· күрделі тапсырмаларды орындауға  ынтасы арта бастады.
· тапсырма беруде топтың немесе жекелеген оқушылардың әлеуеті ескеріледі.
· тапсырма ортақ, бірақ ресурстар әр түрлі болады.
· топтастыру процесі – нәтижеге жеткізудің құралы, яғни оқушылар ортақ тапсырманы орындайды, бірақ әркімнің өз рөлі бар (бұл барлық оқушының өз мүмкіндігін көрсетуіне жол ашады).
· мұғалім сұрақтарды оқушы деңгейіне қарай саралайды (түсіну, білуден бағалауға дейін).
Саралау –  білім беру мазмұнын жаңарту жағдайында  неге өзекті? Қысқа да нұсқа айтатын болсақ,  оқушылардың   метасанасын дамыту. Оқу процесін «қажеттен» «өте қызық» деңгейіне жеткізу. «Бұл сендерге қажеттен» оқушыға  «бұл маған қажетке» жетелеу.
Саралап оқыту – мұғалім мен оқушының ынтымақтастығын, оқушының жеке тұлғасының дамып, қалыптасуын көздейтін дидактикалық үдеріс.
Сонымен, дұрыс ұйымдастырылып, жүргізілген саралау нәтижесінде:
· Мұғалімде әлсіздерге көмектесуге, мықтыларға назар аударуға мүмкіндік болады;
· Қоғамдық нормаларға бейімделе алмайтын үлгерімінде олқылығы бар  балалармен тиімді жұмыс істеуге  мүмкіндік туады;
· Мықты оқушылардың білім беру үдерісінде жылдам және тереңінен білім алуға деген  ынталары артады;
· «Мен» тұжырымдамасы: мықтылар өз қабілеттеріне көз жеткізеді, әлсіздер оқудағы  жетістіктерін сезінуге мүмкіндік алады, толыққанды емес комплекстен арылады. 

